
KESIHATAN & PERUBATAN

Cik Amanda Chan tidak pernahmenyangka
bahawamenyuapmakanankepada anaknyabo-
lehmenjadi sesuatu yangmenakutkan.
Namun itulah yang dilaluinya ketika anak le-

lakinya,Corey,baru berusia empat bulan.
Pada waktu itu, beliau mendapati Corey

mengalami alahan makanan yang serius – suatu
pengalaman yang beliau gambarkan sebagai ta-
hun pertama yang “sangat sukar” dalam kehi-
dupanmereka.
“Tiga kalimakan seharimenjadi pengalaman

yang traumatik kerana dia belum pandai berca-
kap.
“Jadi, setiap kali saya beri dia makan, saya ti-

dak tahu sama ada saya sedangmenyakitkannya
atau tidak,” singkapCikChan.
Kini, Corey berusia 10 tahun dan telah lama

disahkanmenghidap alahan terhadap telur, susu,
kacang tanah dan hamahabuk sejak kecil.
MenurutCikChan,kurangnyakesedarandan

maklumat tentang alahan makanan dalam kon-
teks tempatan ketika itu menjadikan tugas seba-
gai ibu lebihmencabar.
“Kami tak tahualahanmakananbolehberla-

ku melalui udara. Walaupun dia belum makan
makanan pejal, dia tetap menunjukkan reaksi,”
ujarnya.
Kes seperti Corey bukan lagi terpencil.
Hospital Wanita dan Kanak-Kanak KK

(KKH) dan Hospital Universiti Nasional (NUH)
kini melaporkan peningkatan ketara dalam bi-
langan kes alahanmakanan dalam kalangan ka-
nak-kanak.
Berikutan itu, satu kajian klinikal nasional se-

lama empat tahun telah dilancarkan pada Jun
2025 bagi menyelidik sejauh mana alahan ma-
kananmenjejaskesihatan,tumbesaran,dankese-
jahteraanmental kanak-kanak di Singapura.
Kajian yang dinamakan, Kisah Alahan Ma-

kanan Kanak-Kanak Singapura, itu diketuai
olehNUHdan Sekolah PerubatanYong LooLin
UniversitiNasionalSingapura(NUS),denganker-

jasama KKH, Poliklinik Universiti Nasional
(NUP),sertaSekolahKesihatanAwamSawSwee
HockNUS.
“Kami inginmemahamisejauhmanakahma-

salah ini memberi kesan kepada kanak-kanak
dan keluarga mereka, dari aspek pemakanan,
tumbesaran, metabolisme dan juga kesihatan
mental,” kata penyelidik utama kajian, Profesor
MadyaElizabeth Tham.
Beliaumengetuaibahagianalahan,imunologi

dan reumatologi pediatrik diNUH.
MenurutDrChongKokWee,penyelidik ber-

sama kajian dan ketua perkhidmatan alahan pe-
diatrikdiKKH,jumlahkanak-kanakyangdidiag-
nosis dengan alahan terhadapmakananbiasa se-
perti susu, telur, kacang tanah danmakanan laut
meningkat tiga kali ganda antara 2012 dengan
2022.
“Lawatan ke jabatan kecemasan akibat anafi-

laksisberkaitanmakananjugameningkat2.5kali
antara 2015 dengan 2022,” jelasDrChong.
Anafilaksis merupakan reaksi alahan serius

yang boleh menyebabkan sesak nafas, tekanan
darah rendahdankematian jika tidak dirawat se-
gera.
NUH dan KKH melaporkan bilangan ujian

penilaian alahanmakananmeningkat 60peratus
dari2022hingga2024,menunjukkanpeningkat-
an kesedaran dalam kalangan ibu bapa dan juga
berkemungkinanmencerminkan realiti barume-
ngenai trend pemakananmoden.
ProfesorThammenyatakanwalaupunalahan

makanan pernah dianggap jarang berlaku dalam
kalanganmasyarakatAsia,datayangadakini su-
dah ketinggalan zaman.
“Kadar alahan makanan sebenarnya sedang

meningkat di negara-negaramaju.
“Perubahan gaya hidup, diet yang lebih ke

arah Barat, dan persekitaran yang lebih bersih
mungkin antara penyebab utama,” katanya.
MenurutDrChong,penggunaanantibiotikse-

caraberlebihandalamkalangankanak-kanakser-

ta teori ‘hipotesis kebersihan’ – bahawa pende-
dahan terlalu sedikit kepadabakteriadankuman
pada usia muda boleh meningkatkan risiko pe-
nyakit alahan – turutmemainkan peranan.
Kajian itu juga akanmenilai beban sosial dan

ekonomi yang ditanggung oleh keluarga yang
menjaga anak dengan alahanmakanan.
Dalam satu kajian di Amerika Syarikat pada

2013, kos ekonomi berkaitan alahan makanan
kanak-kanak mencecah AS$24.8 bilion
($31.69 bilion) dengan sebahagian besarnya di-
tanggung oleh keluarga sendiri.
Pengarah Organisasi sokongan SPEAK (Ibu

Bapa Singapura bagi Anak-Anak yang Menga-
lamiEkzemadanAlahan),Cik Izlin Ismail,50 ta-
hun,berkataanaklelakinya,HaydenAnash,mula
menunjukkan tanda-tanda alahan seawal usia ti-
ga bulan apabilamukanyamembengkak selepas
minum susu tepung.
“Selainkosperubatan,kami juga terpaksabe-

lanja lebihuntukbarangandapur.Susudanmen-
tegabebasalergensukardicaridanjauhlebihma-
hal,” kataCik Izlin.

Menurutnya, walaupun kesedaran awam se-
makinmeningkat,masihadarestoranyangmeng-
anggap pelanggan cerewet apabila bertanya ten-
tang kandunganmakanan.
“Saya rasa tempat makan dan restoran perlu

lebih peka. Apabila kami kata anak kami ada
alahanmakanan, itu bukan sekadar permintaan,
tapi keperluan keselamatan,” tegasnya.
Kajian itumempunyai dua fasa.
Fasa pertama bermula Februari lalu dengan

penyertaan sekurang-kurangnya 2,000 ibu bapa
dan penjaga yangmembawa anak berumur satu
hingga dua tahun untuk lawatan imunisasi di
NUP.
SetakatpertengahanJun,549pesertatelahdi-

rekrut dan 79 daripadanya melaporkan gejala
alahanmakanan.
FasakeduaakanbermulapadaJulaidanmeli-

batkan 400 kanak-kanak berumur 18 tahun ke
bawahyangtelahdisahkanmengalamialahanter-
hadapsusu,telur,kacangtanahdanmakananlaut
sekurang-kurangnya selama enambulan.
Penilaianlanjutakandijalankantermasuksoal

selidik, pemantauan pemakanan, penilaian tum-
besaran,pengambilan contoh darah dan najis.
“Matlamat kami adalah untuk mewujudkan

persekitaran yang lebih selamat untuk kanak-ka-
nakyangmengalamialahanmakananagarmere-
kadapatmencapaipotensipenuhmerekadiseko-
lah dan tempat kerja,” kata Profesor Tham.
“Kamijugaberharapuntukmeningkatkanke-

sejahteraanmental, terutamadalamkalangan re-
maja yang terjejas.”
Hasil kajian itu dijangka akan dimanfaatkan

untukmemperkukuhgarispanduanklinikal,me-
nyokongpendidikankesihatanawamsertamem-
bina sistem sokongan yang lebih terangkumbagi
keluarga yang berdepan cabaran ini setiap hari.

Kes alahan
makanan

kanak-kanak
kian

meningkat
Kajian klinikal nasional selama empat tahun dilancar
selidik sejauh mana ia jejas kesihatan, tumbesaran,
dan kesejahteraan mental kanak-kanak di Singapura

Makanan yang kerap menjadi pencetus alahan termasuk telur, susu, makanan laut, kacang soya, kacang tanah, tepung gandum dan sebagainya. – Foto
ISTOCKPHOTO

“Matlamat kami adalah
untuk mewujudkan
persekitaran yang lebih
selamat untuk kanak-kanak
yang mengalami alahan
makanan agar mereka
dapat mencapai potensi
penuh mereka di sekolah
dan tempat kerja. Kami
juga berharap untuk
meningkatkan
kesejahteraan mental,
terutama dalam kalangan
remaja yang terjejas.”

– Profesor Madya Elizabeth Tham,
penyelidik utama kajian.

Anak yang alah pada
sesetengah makanan
mungkin mengalami
kegatalan, masalah
gastrousus seperti
muntah, cirit-birit,
sakit perut, serta
masalah pernafasan
seperti semput atau
batuk. Malah terdapat
alahan serius iaitu
anafilaksis yang boleh
menyebabkan sesak
nafas, tekanan darah
rendah dan kematian
jika tidak dirawat
segera. – Foto
ISTOCKPHOTO

Bagi sesetengah keluarga, masa ma-
kan adalah saatmenggembirakan.
Namun,bagi ibu bapa yangmenjaga

anak-anak dengan alahan makanan, ia
bolehmenjadi masa yang penuh kegeli-
sahan dan ketakutan.
Setiap bahan, setiap alat memasak,

dan setiap gigitanmakanan perlu diteliti
keranasedikitkecuaianbolehmembawa
padah.
Empat keluarga di Singapura ber-

kongsi pengalaman mereka dalam
menghadapi cabaran menjaga anak-
anak dengan alahan serius, termasuk
anafilaksis, rawatan imunoterapi, tekan-
an emosi dan perjuangan untukmenda-
pat sokongan dalammasyarakat.
Anafilaksis adalah kehiperpekaan

terhadap bahan tertentu yang menye-
babkan alahan teruk.

BERMULADENGAN
SUSUTEPUNG:DETIKCEMAS

IBUMUDA
Pada2012,ketikaHaydenAnashber-

usia tiga bulan, Cik Izlin Ismail, mula
memberikan anaknya susu tepung buat
kali pertama.
Tidak lamaselepas itu,wajahdanba-

danHaydenmembengkak dan kulitnya
menjadimerah.
Beliau segeramembawa anaknya ke

JabatanKecemasanHospitalWanitadan
Kanak-KanakKK (KKH),dan di situlah
Haydendisahkanmengalamialahanter-
hadap susu, telur dan kacang tanah.
“Tiada dalam keluarga kami yang

ada alahanmakanan.Kejutan itu sangat
menakutkan,” akui Cik Izlin,50 tahun.
Sejak itu,Hayden diberikan susu ibu

secara khusus dan makanan disediakan

sendiri di rumah untuk mengelakkan
pencemaran silang.
Sepanjang tempoh tersebut, dia

mengalamiduaepisodanafilaksis akibat
pendedahan tidak disengajakan kepada
pencetus alahan.
Kini, Hayden, 13 tahun, telah mele-

pasi alahan terhadap kacang soya dan
badam, dan sedang menjalani rawatan
imunoterapi oral (OIT) untuk susu dan

telur di NUH.
“Diakinibolehmakandalamjumlah

kecil, dan saya berharap dia akan sem-
buh sepenuhnya suatu hari nanti,” kata
Cik Izlin.
Beliau meluahkan kekecewaan ter-

hadap kurangnya kesedaran tentang
alahan di tempat awam.
“Ramai yang tak faham bahawa bu-

kan sekadarmengelakmakanan,malah
pencemaran silang juga boleh memba-
hayakan.Di negara sepertiAustralia,ke-
sedaran dan kemudahan lebih baik,”
ujarnya.
Sebagai Pengarah dan Ketua Kreatif

kumpulan sokongan SPEAK (Ibu Bapa
Singapura bagi Anak-Anak yangMeng-
alamiEkzemadanAlahan),CikIzlinber-
harap kajian seperti,Kisah AlahanMa-
kanan Kanak-Kanak Singapura, dapat
membantumencari jawapankepadape-

ningkatan alahan makanan, khususnya
dalamkalanganmasyarakatAsia.

SUSUDANTELURCETUSREAKSI
Sejak lahir, David mengalami ruam

kulit di sekitarmulut dan siku setiapkali
meminum susu danmemakan telur.
“Saya syak dia alah, tapi hanya sele-

passertaikajianKisahAlahanMakanan
Kanak-KanakSingapuraMaclalu,kami
dapat pengesahan,” kataCik Rachel.
Beliau ditemui oleh kakitangan kaji-

anketikamembawaDavidke janji temu
imunisasi di Poliklinik Bukit Batok.
Ujian kulit di NUH kemudian me-

ngesahkan alahannya. Walaupun berja-
ga-jaga,pendedahantidaksengajamasih
berlaku.
“Kadang-kadang dia garu selama10

minit tanpa henti,” katanya.
David kini mengambil susu tepung

hipoalergenik yang jauh lebihmahal.
Keluarga ini sedang mempertim-

bangkan rawatan imunoterapi dan ber-
harapDavid dapat bebas daripada alah-
an satu hari nanti.
“Kami lebih teliti sekarangbaca label

makanan dengan berhati-hati dan elak
semuamakanan berisiko,” katanya.

ALAHPADAHAMAHABUK,SUSU,
TELURDANKACANGTANAH

SEJAKBAYI
Bagi CikAmandaChan,membesar-

kan dua anak termasuk seorang dengan
alahan serius adalah ujian seharian.
Anak lelakinya, Corey, mengalami

alahan terhadaphamahabuk,susu,telur
dan kacang tanah sejak bayi.
Walaupun telah mencuba imunote-

rapi oral dan sublingual atau pemberian
dos kecil alergen dalam bentuk titisan

atau tablet yang diletakkan di bawah li-
dah, Corey masih mengalami episod
alahan yang kerap.
“Coreyseoranganakyangtabahdan

sentiasa ceria.
“Setiaphari,diahadapihidupdengan

semangat dan keberanian yang luar bia-
sa,”kataCikChandengannadabangga.
Harapan beliau ialah agar Corey ti-

dakpernahberasa terpinggir akibatkea-
daannya, dan terus percaya bahawa dia
mampumemburuminat dan impiannya
seperti kanak-kanak lain.
“Alahan bukan sesuatu yangmudah

difahami. Ia bukan penyakit yang boleh
dilihat dengan mata kasar, tetapi kesan-
nya boleh jadi amat serius.
“Malangnya,ramaihanyamenyedari

tahap bahaya alahan apabila sesuatu
yangburuksudahpunberlaku,”jelasbe-
liau.
Sebagai Pengasas SPEAK, beliau

memperjuangkan keperluan data ke-
bangsaan yang lebih terkini mengenai
alahan makanan untuk mempertingkat
kesedaran dan membentuk dasar so-
kongan yang lebih baik.

DUABERADIKALAHANBERBEZA
BagiCikWingYin,kehidupansehari-

hari adalah ibarat berjalan di atas tali –
mengimbangi keperluan dua anak yang
masing-masing mempunyai alahan ma-
kanan berbeza tetapi serius.
Vinn disahkan alah kepada gandum,

makanan laut dan pelbagai jenis keka-
cang, manakala Vera mengalami anafi-
laksis akibat susu lembu sejak kecil.
“Setiap perjalanan keluarga kami di-

rancangdengantelitidarimembawaper-
alatanmemasaksendiri,menyewapeng-
inapan dekat pasar raya dan hospital,
hinggalah berbincang dengan staf resto-
ran dan guru sekolah,” jelasnya.
Namun, anak-anaknyamasih berde-

paninsidensepertibengkakwajah,sesak
nafas,batukdankeletihan akibat pence-
maran silang yang tidak disengajakan.
“Alahan boleh mengancam nyawa.

Kami hanya mahu keselamatan anak-
anak terjamin,” katanya sambil merayu
supaya lebih ramai pekerja sektor ma-
kanandanpendidikandiberi latihanten-
tang alahanmakanan.

Setiap suapan
anak cetus
kebimbangan

Cik Izlin Ismail dan Encik Mohamed Huzaini bersama anak mereka, Hayden Anash, di Menara NUHS pada 26 Jun 2025. Hayden,
pernah dikejarkan ke hospital ketika berusia tiga bulan selepas mengalami bengkak akibat minum susu tepung. Dia kemudian
disahkan mengalami alahan terhadap susu, telur dan kacang tanah. Kini, Hayden menyertai kajian yang meneliti kesan alahan
makanan terhadap kanak-kanak di Singapura. – Foto ST

“Tiada dalam keluarga
kami yang ada alahan
makanan. Kejutan
(berita anak alah susu
tepung pada usia tiga
bulan) itu sangat
menakutkan... Ramai
yang tak faham
bahawa bukan sekadar
mengelak makanan,
malah pencemaran
silang juga boleh
membahayakan.”

– Cik Izlin Ismail, Pengarah
dan Ketua Kreatif kumpulan
sokongan SPEAK (Ibu Bapa
Singapura bagi Anak-Anak
yang Mengalami Ekzema
dan Alahan).


